
Макалада автор тарабынан Кыргыз Республикасын-

дагы диний экстремизмдин келип чыгышынын себептүү-

жыйынтык байланышы анализденмекчи. Оперативдүү 

абал акыркы жылдарда экстремисттик багыттагы кат-

талган кылмыштардын жалпы санынын өсүү тенденциясы 

байкалган деген тыянака түртөт, бул көрүнүш өз учурунда 

криминогендик кырдаалдын оорлошуна алып келет жана 

адам укугун коргоону жана конституциялык жоболордун 

нормаларын сактоону камсыздоо менен байланышкан көй-

гөлөрдү жаратат. Ошондой эле, экстремисттик багыт-

тагы кылмыштардын коом алдында жасалышынын өзү 

коомдук резонанс жана социалдык чыңалууну жаратат. 

Бул факт, көрсөтүлгөн темада анализ жүргүзүүгө себеп 

болуп, диний экстремизмге каршы күрөшүү боюнча опера-

тивдүү жана тергөө профилактикасынын маселелерин че-

чүү сунуштарын иштеп чыгууга түрткү болду. Көпчүлүк 

учурда, изилденип жаткан категориядагы кылмыштардын 

бардык белгилери – улуттук, расалык, диний жек көрүү мо-

тиви эсепке алынбастан квалификацияланат. Буга ылайык, 

экстремисттик багыттагы кылмыш катары эсептелин-

бейт. 

 Негизги сөздөр: экстремизм, оперативтүү ишмер-

дүүлүк, терроризм, криминогендик абал, тактикалык ком-

бинация, оперативтүү комбинация, оперативдик камсыз-

доо, криминалистика, жазык процесси.   

В статье автором анализируется причинно-следст-

венная связь возникновения проявлений религиозного экст-

ремизма в Кыргызской Республике. Оперативная обстанов-

ка приводит к выводу, что в последние годы наблюдается 

тенденция роста общего количества зарегистрированных 

преступлений экстремистской направленности, что при-

водит к осложнению криминогенной ситуации в целом и 

проблемам, связанным с обеспечением соблюдения прав 

личности, а также норм конституционных положений, 

так как публично совершенные преступления экстремист-

ской направленности вызывают большой общественный 

резонанс и социальную напряженность. Данный факт и по-

служил причиной для проведения анализа указанной темы, 

и разработки предложений по решению вопросов опера-

тивной и следственной профилактики по противодейст-

вию религиозному экстремизму.  Достаточно часто прес-

тупления исследуемой категории квалифицируются без 

учета квалифицирующего признака - мотива национальной, 

расовой, религиозной ненависти или вражды, а соответст-

венно, не учитываются как преступления экстремистской 

направленности. 

Ключевые слова: экстремизм, оперативная деятель-

ность, терроризм, криминогенная ситуация, тактические 

комбинации, оперативные комбинации, оперативное обес-

печение, криминалистика, уголовный процесс. 

In the article, the author analyzes the cause and effect of 

the occurrence of manifestations of religious extremism in the 

Kyrgyz Republic. It is noted that in recent years there has been 

a tendency to increase the total number of recorded crimes of an 

extremist nature, which leads to a complication of the criminal 

situation in general and problems related to ensuring the obser-

vance of individual rights, as well as constitutional provisions, 

since publicly committed crimes of an extremist nature cause a 

large public outcry and social tension. This fact served as the 

reason for the analysis of this topic, and the development of pro-

posals to address the issues of operational and investigative 

prevention to counter religious extremism. Quite often, crimes 

of the studied category are qualified without taking into account 

the qualifying attribute - the motive of national, racial, religious 

hatred or enmity, and, accordingly, are not taken into account 

as extremist crimes. 

Key words: extremism, operational activities, terrorism, 

criminal situation, tactical combinations, operational combina-

tions, operational support, criminalistics, criminal procedure. 

Кыргыз Республикасынын конституциясынын 

нормаларына, мыйзамдардын жоболоруна ылайык, 

кылмыштардан анын ичинде экстремистик багыттагы 

кол салуулардан калкты коргоо Кыргызстанда кепил-

дикке алынган. Акыркы жылдарда катталган экстре-

мистик багыттагы кылмыштардын жалпы санынын 

өсүү тенденциясы байкалууда. Буга байланыштуу ин-

сандын укуктарынын сакталуусун ошондой эле, мам-

лекеттин конституциялык абалын камсыздоо деңгээ-

лин жогорулатуу зарылчылыгы келип чыгат, анткени, 

экстремистик багытагы ачык жасалган кылмыштар 

чоң коомдук резонанс жаратат. Кыргыз Респубикасы-

нын ИИМнин областтар боюнча кылмыштуулук жана 

түзүлгөн коомдук-саясий жагдай  боюнча статистика-

сын жалпы анализдөө, диний экстремизмдин кенен 

жайылып жаткандыгынан улам, экстремистик багыт-

тагы кылмыштардын санынын өскөндүгүнөн кабар 

берет. Мисалы алсак, 2010-жылдан тартып бүгүнкү 

күнгө чейин 2369 экстремистик багыттагы кылмыш-

тар ачыкка чыккан. 2010-жылы 101 экстремистик ба-

гыттагы кылмыштар аныкталган, 2011-жылы 158 

аныкталган (алдынкы жылга салыштырмалуу 

56,4%га өскөн),  2012-жылы 195 кылмыш аныкталган 

(23,4%га өсүү болгон),  2013-жылы 234 аныкталган 

(20%га өсүү болгон), 2014-жылы 283 аныкталган 

(20%га өсүү болгон),  2015-жылы 360 аныкталган 

(алдынкы жылга салыштырмалуу 27,2%га өскөн), 

2016-жылы 441 аныкталган (алдынкы жылга салыш-

тырмалуу 22,5%га өскөн). 2017-жылдын бардык мез-

гилинде 597 (2016-жылдагы 12 айда 441 болгон) экс-

тремистик багыттагы кылмыш билинген. 2017-жылда 

12 айында 597 (441) диний экстремизм көрүнүшү ме-

нен байланышкан факт ачыкка чыгып, алардын ичи-

нен 229 (180) кылмыш иши козголгон [1].  

2017-жылдын 12 айындагы республикадагы кат-

талган экстремизм көрүнүштөрүн анализдөө көрсө-

түп турат, 597 факт болуп, анын ичинен 229 кылмыш 

иши козголуп, катталган кылмыштардын санынын 

38,3%ын түзөт.  

Көрсөтүлгөн категориядагы кылмыштардын 

өсүү тенденциясы так байкалат. Статистикалык от-

четтордо диний экстремизм  көрүнүшү менен байла-

нышкан кылмыштардын бардыгы чагылдырылбаганы 

көрүнүп турат. Көпчүлүк учурда, изилденип жаткан 

категориядагы кылмыштардын бардык белгилери – 

улуттук, расалык, диний жек көрүү мотиви эсепке 

алынбастан квалификацияланат. Буга ылайык, экстре-

мисттик багыттагы кылмыш катары эсептелинбейт. 

Андан сырткары, жасалган кылмыштардан жабырка-

ган жактар департациядан жана башка коркуу себеп-

теринен улам кол салуулар жөнүндө арызданышпайт. 

Аталган категориядагы кылмыштардын коомго кор-

кунучтуулугу, жабыктыгы жана уюшулган диний ра-

дикалдык тайпалар тарабынан жасалгандыгы менен 

мүнөздөлөт. Бул кылмыштар улуту боюнча, рассалык 

тиешелүүлүгү, диний ишеними, социалдык жана 

укуктук корголуу деңгээли боюнча аныкталган кате-

гориядагы жактарга карай жасалат. Азыркы учурда 

Кыргыз Республикасынын Кыргызстан мусулманда-

рынын дин башкармалыгынын (КМДБ) мыйзам чыга-

руу жана аткаруу органдары диний экстремизмдин 

(анын ичинде эл аралык) чакырыктарына жана прак-

тикалык каршы чараларды уюштурууга жетиштүү 

түрдө аракеттенбей жатат. Негизги багыттары экстре-

мизм жана терроризм менен курөшүүгө ишмердүүлү-

гү багытталган тиешелүү укук коргоо органдарынын 

жана атайын мамлекеттик кызматтардын иш аракет-

терин укуктук убарагерчиликке салууда болуп турат.  

Экстремизмге каршы күрөшүү маселелери Кыр-

гыз Республикасынын 17-августта 2005-жылы №15 

(экстремистик ишмердүүлүккө каршы туруу жөнүн-

дөгү) мыйзамынын кабыл алынышынын жардамында 

чечилген [2]. 

Кыргыз Республикасынын атайын мамлекеттик 

кызматтарынын, укук коргоо органдарынын тергөө-

чүлөрү, оперативдүү кызматкерлери диний экстреми-

зим тарабынан келген учурдагы чакырыктарга жана 

алар менен күрөшүүнү эффективдүү уюштурууга то-

лугу менен даяр болбой калышты. Бөлүп караганда, 

оперативдүү кызматкерлер ушул сыяктуу криминал-

дуу  процесстердин артынан түшүп, шектүү жактарды 

ар дайым эле аныктай ала беришпейт. Тергөөчүлөр, 

бул категориядагы кылмыш иштери боюнча толук 

көлөмдөгү сапаттуу далилдерди ар дайым эле топтой 

алышпайт. Эксперттер бардык учурда эле далилдерди 

толук кандуу изилдөөнү жүргүзбөйт. Көбүнчө кыл-

мышты териштирүүдө жана кылмышкерди ачыктоо-

до колдонууга мүмкүн болбогон корутундуларды су-

нушташат. 

Жогоруда белгиленген көйгөйлөрдү тастыктап, 

диний экстремизмдин бетин ачуу жана териштирүү-

дөгү болгон көйгөйлөрдү комплекстүү изилдөө зарыл 

деген фактыны жыйынтык кылууга туура келет. 

Ошондой эле жазык процессинин, криминологиянын, 

криминалистиканын, оперативдүү издөө жана экс-

перттик ишмердүүлүктүн теоретикалык жоболорун 

практикалык колдонууну илимий негиздөө зарыл. 

Экстремизмге каршы туруу боюнча теоретикалык ма-

селелерди изилдөө базасында укук коргоо органдары-

нын, биринчи кезекте оперативдик кызматкердердин 

жана тергөөчүлөрдүн практикалык ишмердүүлүгүнүн 

ийгилигине түрткү боло турган, диний экстремизмди 

териштирүүдө жеке методиканы иштеп чыгуу зарыл. 

Автор, белгиленген көйгөйлөрдүн болуусу диний экс-

тремизм менен күрөшүүнүн учурдагы абалына анализ 

жүргүзүүнү шарттайт деп эсептейт. Бул менен катар, 

изилдөөлөрдө кылмыш ишинин мазмундук бөлүгү-

нүн структуралык элементтеринин, квалификация-

лоонун, кылмышты козгоонун, тергөөчүнүн опера-

тивдүү кызматкерлер жана эл аралык кызматташуу 

алкагында башка кызматтар менен өз ара байланы-

шын уюштуруунун өзгөчөлүктөрүнө көңүл бөлүнөт. 

Автор диний экстремизмдин бетин ачуу жана териш-

тирүү үчүн жеке креминалистикалык методиканы 

иштеп чыгуу аракетин көргөн. Өз ишинде кээ бир тер-

гөө аракеттерин жана оперативдүү издөө иш чаралар 

өндүрүшүнүн, аны менен катар эмпирикалык атайын 

билимдерди пайдалануу спесификасын негиздейт. 

Андыктан биз, теоретикалык базаны жакшыртуу жө-

нүндөгү жана диний экстремизимди ачууда, теришти-

рүүдө оперативдүү кызматкерлердин, тергөөчүлөр-

дүн иш-аракетинин эффективдүүлүгүн жогорулатуу-

га реалдуу көмөк көрсөтүүчү сунуштарды даярдоо бо-

юнча негиздүү жыйынтыкка келебиз. Теоретикалык 

маселелер, бар болгон жеке криминалистикалык ме-

тодикаларды пайдалануу өзгөчөлүктөрү, диний экс-

тремизмди жана экстремистик багыттагы кылмыш-

тарды териштирүүдөгү жаңы иштелмелер, ар дайым 

аталган көйгөйдү изилдөө менен алектенген окумуш-

туу адистер арасында илимий талаштын предмети 

болгон. Экстремизмге жана экстремистик багыттагы 

кылмыштарга каршы туруу көйгөйлөрүн изилдөө тео-

рияларына төмөнкү ата-мекендик окумуштуулар 

олуттуу салымды кошушкан: К.А. Исаева, К.М. 

Осмоналиев, Л.Ч. Сыдыкова, К.И. Джаянбаев, Т.И. 

Сайфутдинов. Булардын салмынын негизинде, атал-

ган тайпадагы кылмыштарды ачуу жана териштирүү-

дөгү теоретикалык жана практикалык багыттарын са-

паттуу түрдө кайра жаратууга мүмкүнчүлүк түзүлдү. 

Эсептелген авторлордун илимий эмгектери мазмун-

дуу жана комплекстүү болуп саналат. Аталган оку-

муштуулардын теоретикалык жоболору жана иштел-

мелери диний экстремизмди териштирүүдө пайдала-

нылган методикаларды жана тергөө органдарынын 

иштерин оптимизациялоого түрткү болгон практика-

лык сунуштарды жакшыртуунун зарылдыгын негиз-

дейт. Диний экстремизмдин криминолоиялык, крими-

налистикалык мүнөздөмөсү, алардын себептүү-жый-

ынтык байланыштары, тергөөчү менен оперативдүү 

кызматкерлердин өз ара аракеттенүүсүнүн эффектив-

дүүлүгүнө тийгизген таасиринин, комплекстүү масе-

лелерин   кароо өз алдынча анализдөөнү талап кылат. 

Экстремистик багыттагы кылмыштарды териштирүү-

нүн бардык этаптарында, кадимки тергөө абалын эске 

алуу менен, тергөө өндүрүш учурундагы өз ара байла-

нышты уюштуру жана кээ бир биргелешкен тергөө 

аракеттеринин өндүрүш тактикасынын спецификасы 

анализденет. Диний экстремизм көрүшүнүн жанда-

нуусу, радикализим, коомдук коркунуч деңгээлинин 

жогорулашы, ички ведомстволук өз ара байланышты 

жана эл аралык укуктук кызматташтыкты уюштуруу 

менен байланышкан көйгөйлөрдүн болуусу, негиз-

делген жеке методикалардын жана практикалык су-

нуштардын жоктугу, тергөө ишинин практикасында 

болуп жаткан чакырыктарга алсыз багыт алуу, Кыр-

гыз Республикасында диний экстремизм генезисинин 

себептерин анализдөө зарылчылыгын шарттайт. 

Ошондой эле, диний экстремизмге каршы күрөшүү 

жана аларды алдын алуунун эффективдүү системаны 

түзүү, бөгөт коюу боюнча көйгөйлөрүн чечүү үчүн, 

конкреттүү практикалык сунушталмалардын теорети-

калык негиздерин киргизүү зарылдыгын шарттайт. 

Алар менен катар бул категориядагы кылмыштарды 

ачуунун, териштирүүнүн илимий негизделген жеке 

криминалстикалык методикаларын иштеп чыгуу за-

рылдыгын билдирет.  

Бул үчүн автор комплекстүү сунуштарды иштеп 

чыккан, аларды ишке ашыруу диний экстремизмге 

укук коргоо органдарынын каршы туруусунун сапа-

тын көтөрүүгө жана оптимизациялоого мүмкүнчүлүк 

түзөт:  

1) Кыргыз Республикасында диний экстремизм 

этимологиясы феноменин негиздөө. 

2) Учурдагы диний экстремизмдин өнүгүүсү-

нүн тарыхый өбөлгөлөрүнүн, анын түрлөрүнүн жана 

формаларынын себептүү-жыйынтык байланышына 

анализ жасоо. 

3) «Диний экстремизм» укуктук түшүнүгүнө ав-

тордук аныктаманы калыптандыруу. 

4) Экстремизмдин юридикалык белгилерине 

анализ жасоо жана диний экстремизмдин кримино-

логиялык, криминалистикалык мүнөздөлүүсүнүн ба-

залык мазмунун иштеп чыгуу. 

5) Диний экстремизмдин бетин ачуу жана тер-

гөө учурунда, оперативдүү издөө тажрыйбасында, 

эксперттик практикада калыптанган көйгөйлүү аспек-

тилерди ачыкка чыгаруу жана анализдөө. 

6) Диний экстремизмдин маанилүү издеринин 

жана белгилеринин пайда болуу мыйзам ченемдүү-

лүктөрүн сунуштоо жана теоретикалык негиздөө. 

7) Диний экстремизмди териштирүүнүн автор-

дук комплекстүү ыкмаларын жана методдорун су-

нуштоо, аларды диний экстремизм жана бул катего-

риядагы кылмыш фактыларын ачыкка чыгарууда, да-

лилдөөгө багытап практикалык колдонууну тастык-

тоо.  

8) Диний экстремизмдин тергөө өндүрүшү үчүн 

маанилүү болгон элемнттерин ачуу, кылмыштарды 

ачуу жана териштирүү механизминде  алардын стату-

сун жана ордун жекелештирүү.  

9) Креминалистикалык методика түшүнүгүнүн 

маңыздуу аныктамасын ачып көрсөтүү жана анын не-

гизинде Диний экстремизмди териштирүү бетин ачуу 

боюнча сунушталган автордук жеке методиканы не-

гиздөө.   

10)  Көрсөтүлгөн категориядагы кылмыштарды 

териштирүүдө буга чейин колдонулган методикалар-

ды оптимизациялоо. 

11) Диний экстремизм боюнча эл аралык кызмат-

ташуу, өз ара байланышты уюштуруу маселелеринде-

ги болуп жаткан көйгөйлөрдү жана талаштуу жобо-

лор боюнча кабыл алынган чечимдерди  оптимиза-

циялоо ыкмаларын калыптандыруу жана негиздөө.  

12) Экстремизм жана терроризм көрүнүштөрүнө 

каршы туруу үчүн арналган КМШ, ШКУ, КККУ 

(ОДКБ) укуктук базасын унификациялоодо аларды 

ишке ашыруунун негизги багыттарын жана жолдорун 

аныктоо. 

Экстремизмге каршы турууну оптимизациялоо 

үчүн, аны менен күрөшүүнүн стратегиясын, максатта-

рын түшүнүү мааниге ээ. Диалектиканын, логиканын 

себептүү-жыйынтык байланыштын принциптерине, 

криминалистикалык илимдин системасынын өнүгүү-

сүнүн эволюциялык мыйзам ченемдүүлүктөрүнө, 

максаттарына, тапшырмаларына дал келген принци-

пиалдуу жаңы практикалык сунуштарды ошондой 

эле, жеке методикаларды укук коргоо органдары та-

рабынан иштеп чыгуу [3]. 

Өз учурунда жогоркулар, кылмыштуулуктун, 

аракеттенген мыйзамдардын, диний экстремизмди те-

риштирүү чөйрөсүндөгү укук колдонуу практикасы-

нын жалпы абалын анализдөөгө жана баалоого мүм-

күндүк берет. Ошондой эле, диний экстремизмге кар-

шы туруу боюнча маселелерди чечүүдө автор тарабы-

нан иштелип чыккан методдорду сунуштайт:  

1) экстремистик ишмердүүлүктү анализдөөдө 

жыйынтыкталган логикалык метод; 

2) изилдөөнүн объектиси катары чыккан «экс-

тремистик багыттагы кылмыштар» жана «экстре-

мизм» түшүнүктөрүн түрдүү укук тармактарынын не-

гизинде жок кылууга мүмкүндүк берүүчү курамдык-

түзүлүш методу; 

3) мыйзамдар резерви, башкача айтканда, диний 

экстремизмге каршы туруу маселелерин жөнгө салган 

бардык укуктук база.  

4) каралып жаткан кылмыштарды ачыкка чыга-

руу жана териштирүү менен байланышкан укук кор-

гоо органдарынын кызматкерлерин кесиптик ишмер-

дүүлүгү боюнча сурамжылоодо пайдаланылган топо-

логиялык метод. 

5) статистикалык метод, экстремистик багытта-

гы кылмыштарды териштирүүнүн учурдагы абалы 

жөнүндө маалыматтарды топтоону жана анализдөөнү 

өзүнө камтыйт. 

